
MINIT MESYUARAT BIL. 2/2014 
JAWATANKUASA NAIB CANSELOR / REKTOR (JKNC/R) IPTA MALAYSIA
1.0 UCAPAN ALU-ALUAN PENGERUSI
1.1 YBhg. Datuk Pengerusi mengucapkan terima kasih dan mengalu-alukan kehadiran semua Naib Canselor / Rektor, Timbalan Naib Canselor dan wakil Naib Canselor yang hadir.  YBhg. Datuk Pengerusi juga merakamkan ucapan terima kasih dan setinggi-tinggi penghargaan kepada Universiti Malaysia Kelantan (UMK) yang telah menjadi tuan rumah penganjuran Mesyuarat Jawatankuasa Naib Canselor/Rektor pada kali ini. YBhg. Datuk Pengerusi berharap agar amalan penggiliran sebagai tuan rumah dapat diteruskan dan ahli JKNC/R akan saling membantu IPTA yang ada.  
Tindakan: Makluman

1.2 Susulan tragedi MH17, Mesyuarat turut merakamkan ucapan takziah kepada seluruh keluarga penumpang dan kru MH17 yang terlibat dengan bacaan Ummul Kitab – Al-Fatihah.  YBhg. Datuk Pengerusi turut menekankan bahawa seluruh ahli JKNC/R sangat prihatin dengan situasi yang sedang dihadapi oleh negara, dan menjelaskan pendirian bahawa JKNC/R tetap berada bersama-sama kerajaan Malaysia dalam menangani apa jua cabaran yang mendatang. Pendirian ini turut disampaikan dalam sepucuk daripada Pengerusi JKNC/R kepada YAB. Perdana Menteri Malaysia sebelum ini.
Tindakan: Makluman

1.3 Mesyuarat turut merakamkan ucapan tahniah kepada YBhg. Dato’ Prof. Dr. Asma Ismail atas pelantikan beliau sebagai Ketua Pengarah, Jabatan Pengajian Tinggi (JPT) dan ucapan terima kasih kepada beliau kerana sentiasa memberikan sokongan, kerjasama dan komitmenyang tinggi kepada JKNC/R dalam usaha memperkasakan Institusi Pendidikan Tinggi Awam (IPTA) negara.
Tindakan: Makluman
2.0 PENGESAHAN MINIT MESYUARAT BIL. 2/2014 JKNC/R IPTA
Mesyuarat bersetuju untuk menerima dan mengesahkan Minit Mesyuarat Jawatankuasa Naib Canselor / Rektor IPTA Bil.1/2014 yang telah diadakan pada 18 April 2014, di Universiti Malaysia Perlis, dengan pindaan seperti yang berikut:
Perkara 3.2.5
Nama YBhg. Prof. Ir. Dr. Wahid Omar sepatutnya adalah YBhg. Prof. Dr. Azlan Abdul Rahman, Timbalan Naib Canselor UTM, kerana Prof. Ir. Dr. Wahid Omar tidak menghadiri mesyuarat tersebut.

Oleh itu, Perkara 3.2.5 digantikan menjadi:

Mesyuarat turut mengambil pandangan daripada YBhg. Prof. Dr. Azlan Abdul Rahman, Timbalan Naib Canselor UTM bahawa PSPTN Fasa I telah berjaya meletakkan asas yang kukuh untuk kemajuan …
3.0 PEMBENTANGAN
3.1 Taklimat Hala Tuju Jabatan Pengajian Tinggi oleh Dato’ Prof. Dr. Asma Ismail. (Lampiran 1)
3.1.1 YBhg. Ketua Pengarah merakamkan penghargaan dan ucapan terima kasih kepada tuan rumah, Universiti Malaysia Kelantan yang telah memberikan sambutan yang sangat baik kepada Jawatankuasa Naib Canselor / Rektor (JKNC/R). 
3.1.2 Mesyuarat mengambil maklum bahawa Visi Jabatan Pengajian Tinggi (JPT) adalah Menjadikan Malaysia sebagai pusat kecemerlangan pendidikan tinggi menjelang tahun 2020 (To make Malaysia a center of Higher Education excellence by year 2020), manakala Misi JPT adalah Membina dan mewujudkan persekitaran pengajian tinggi yang kondusif bagi pembangunan kecemerlangan akademik dan institusi, dan menjana individu yang kompeten, inovatif dan berakhlak mulia untuk memenuhi keperluan negara dan dunia (To build and create a higher education environment that is conducive for the development of academic and institutional excellence and to generate individuals who are competent, innovative and of noble character to serve the needs of the nation and the world).
3.1.3 YBhg. Dato’ KP turut menjelaskan bahawa Jabatan Pengajian Tinggi mempunyai banyak jaringan di seluruh negara dan luar negara.  Sehubungan dengan itu, YBhg. Dato’ KP menyeru agar ahli memanfaatkan kemudahan yang boleh diperolehi hasil jaringan JPT/ KPM itu, bagi tujuan penjimatan.

3.1.4 YBhg. Dato’ KP menekankan tentang enam (6) perkara yang perlu diberikan perhatian oleh semua IPTA, iaitu:
a. Pemantauan laman web


Mesyuarat mengambil maklum bahawa pihak MAMPU memantau dan mengeluarkan Laporan Tahap Pengemaskinian laman web setiap dua (2) minggu dan pemantauan oleh KPM adalah setiap minggu.  Sehubungan dengan itu, semua universiti diingatkan supaya mengemas kini laman web masing-masing, sesuai dengan saranan YBhg. Tan Sri KSU supaya hal tersebut diberikan perhatian serius oleh semua Naib Canselor.  YBhg. Dato’ KP merakamkan ucapan terima kasih kepada universiti-universiti yang telah melengkapkan semua keperluan laman web yang ditetapkan dan kepada universiti yang belum melengkapi keperluan tersebut, beliau menyeru agar segera melengkapinya.
Tindakan: Semua Naib Canselor / Rektor

b. Pelajar antarabangsa di IPTA

Susulan daripada beberapa kes gangguan (harassment) pelajar antarabangsa, mesyuarat mengambil maklum bahawa JPT akan memastikan penggunaan I-card (yang kini digunakan oleh pelajar IPTS) diluaskan kepada pelajar antarabangsa IPTA. Urusan memproses permohonan dan pembaharuan visa pelajar antarabangsa juga kini dimantapkan agar lebih berkesan.  Sehubungan dengan itu, Education Malaysia Global Services (EMGS) yang akan menjadi pusat sehenti (one stop centre) perlu memberikan perkhidmatan (termasuk pengeluaran I-card) kepada pelajar antarabangsa IPTA mulai selewat-lewatnya Oktober 2014.
Tindakan: KPM
c. Hubungan NC dengan Raja-Raja
Mesyuarat turut mengambil maklum bahawa semua Naib Canselor / Rektor perlu meningkatkan hubungan (engagement) dengan pihak istana di negeri masing-masing berikutan beberapa aduan yang diterima oleh KPM.
Tindakan: Semua Naib Canselor / Rektor

d. Mesyuarat Petugas Khas Denggi 
Sehubungan dengan meningkatnya kes denggi, khususnya di Selangor dan Lembah Kelang, maka Kerajaan Malaysia telah menubuhkan satu pasukan petugas khas denggi bagi menangani kebimbangan umum mengenai peningkatatan kes denggi.   Justeru, bagi memastikan keberkesanan kempen tersebut, semua Naib Canselor / Rektor diminta memastikan adanya aktiviti pencegahan dan kawalan denggi di kawasan IPT masing-masing dan meningkatkan pengetahuan pelajar mengenai denggi.
Tindakan: Semua Naib Canselor / Rektor

e. Komen EPU tentang Pendidikan  Tinggi Negara 

YBhg. Dato’ KP turut menjelaskan beberapa komen EPU terhadap pendidikan tinggi negara perlu diberikan perhatian serius. Dalam hal ini.
i. Pendidikan tinggi negara tidak menunjukkan Value for money,
· Keberhasilan yang tidak selaras dengan pelaburan, termasuk peningkatan perbelanjaan belanja mengurus dan pembangunan bagi sektor pengajian tinggi berbanding dengan pertumbuhan ekonomi negara, serta pencapaian kualiti yang menurun berdasarkan U21 ranking of National Higher Education.
ii. Laporan audit negara yang tidak menggalakkan, termasuk:
· Perancangan projek pembangunan yang kurang rapi, perubahan skop dan lambat mengambil keputusan, banyak berlaku pembaziran dan hasilnya kos meningkat, projek pembangunan menghadapi kelewatan serta kualiti projek pembangunan kurang memuaskan.  Dalam hal ini, perbincangan antara KPM dengan JKR untuk membenarkan universiti mengambil alih projek-projek pembangunan universiti dapat memastikan projek-projek tersebut dapat diselesaikan sebagaimana yang dirancang.
iii. Perihal R-D-C yang kurang memberangsangkan, termasuk:
· Perlunya meningkatkan cara pengawalan geran, meningkatkan pemantauan implementasi dan produktiviti, serta ROI.  EPU juga mendapati bahawa RU tidak patut semuanya menerima peruntukan yang sama, sebaliknya patut berdasarkan pencapaian (performance) dan hal ini akan dimulakanpada tahun 2015. Sehubungan dengan itu, YBhg. Dato’ KP memohon agar diusahakan markah MyRA yang terbaik bagi semua RU untuk tahun 2014. Universiti juga diseru meningkatkan joint funding dengan industri agar tidak terlalu mengharapkan peruntukan kerajaan.  
· Mesyuarat juga mengambil maklum bahawa salah satu cadangan EPU ialah mengenakan penalti bagi mereka yang tidak menunjukkan hasil yang berkesan.
· Mesyuarat turut mengambil maklum bahawa universiti swasta (dengan merujuk kepada Universiti Teknologi Petronas) sedang berlumba untuk mendapatkan status RU bagi memastikan kesinambungan keberadaan IPTS. Justeru, RU IPTA perlu menunjukkan peningkatan prestasi yang lebih baik lagi.
iv.  Akauntabiliti
· Bagi memastikan akauntabiliti universiti, format laporan tahunan IPTA perlu diselaraskan mengikut format MOF. Financial disclosure tidak terperinci. Sehubungan dengan itu, KPM akan menulis pada MOF untuk memohon format yang dimaksudkan dan semua universiti akan menggunakan format tersebut bagi tujuan penyediaan laporan tahunan.
v. Kebolehpasaran siswazah
· Sejumlah 25% siswazah dikatakan tidak bekerja dan sekiranya peratusan tersebut lebih besar, hal tersebut akan membawa kepada national unemployment.  Oleh itu, YBhg. Dato’ KP menegaskan perlu ada tinjauan semula (review) untuk melihat kembali isu-isu terbabit, termasuk mengapa siswazah tidak bekerja, adakah ia berkaitan dengan kerelevanan kursus, adakah kerana pelajar tidak boleh  bertutur dalam Bahasa Inggeris dengan baik, adakah kerana kemerosotan kualiti pendidikan tinggi, dan sebagainya. 
vi.  IPTA perlu mempunyai transformasi dan mewujudkan Governans Korporat.
· IPTA diseru agar tidak terlalu bergantung pada kerajaan, sebaliknya perlu menjana kewangan sendiri.  Sehubungan dengan itu, mesyuarat mengambil maklum bahawa Kementerian Pendidikan mengusahakan Empowered governance (HE Blueprint). Justeru, JPT akan menyelaraskan governans antara LGU / LPU, NC / Rektor, dan kuasa senat. Di samping itu, KPI perlu dibentangkan kepada LPU.  Dalam hal ini KPM telah memberikan KPI yang telah dipersetujui untuk NC / Rektor dan LPU / LGU.
vii. Masa depan dan hala tuju MTUN
· EPU menekankan agar MTUN tidak lari dari matlamat penubuhannya, dan melaksanakan penawaran program TVET di MTUN, politeknik, dan kolej komuniti dengan persetujuan YABM (DPM).  Namun, sebagai respons, mesyuarat dimaklumkan bahawa matlamat penubuhan MTUN sememangnya tetap dituruti, cuma pelaksanaannya terpaksa diubahsuai berikutan isu penerimaan Engineering Accreditation Council (EAC) ke atas kaedah penyampaian kurikulum yang tidak selaras dengan apa yang dihasratkan oleh Kerajaan. 
viii. Tuntutan EPU terhadap pendidikan tinggi negara

· KPI dan outcome sektor pendidikan tinggi perlu memenuhi keperluan yang ditetapkan, termasuk memenuhi sasaran high tech-high touch dan sebagainya.  Dalam hal ini, perlu dilakukan penandaarasan terhadap focus areasdengan piawaianantarabangsa (international standard) dengan merujuk kepada universiti yang sepadan sebagai rakan penanda aras.
· EPU menuntut agar universiti membaca, mempelajari dan berbincang tentang University of the Future by Ernst and Youngdan U21 Ranking of National Higher Education Systems 2014. Maklumat tentang U21 akan diedarkan kepada semua universiti. (Lampira 1A)
· YBhg. Dato’ KP mencadangkan agar pelajar / felo yang berada di luar negara, khususnya yang ditaja oleh universiti atau kementerian turut menggunakannama universiti masing-masing dalam penulisan bagi memastikan peningkatan jumlah penulisan dan sitasi.  
· Berkaitan dengan penarafan peringkat global, yang kesemuanya berfokus pada jumlah penulisan, YBhg. Dato’ KP menekankan agar universiti baharu sahaja yang memberikan penekanan kepada jumlah penulisan, sebaliknya bagi RU, tumpuan hendaklah diberikan pada kualiti penyelidikan, sekali gus kualiti tulisan.
ix. Pemerkasaan Penarafan Universiti Malaysia di peringkat Global
· YBhg. Dato’ KP menjelaskan, YBhg. Timbalan Perdana Menteri sendiri menegaskan bahawa taraf universiti tempatan di peringkat antarabangsa bukan tumpuan utama dalam usaha memperkasa pendidikan tinggi negara.  Hal ini kerana kriteria yang ditetapkan oleh world ranking tidak memenuhi aspirasi negara.
x.  Moving Forward Towards Global Prominence
· Mesyuarat mengambil maklum bahawa universiti boleh menentukan hala tuju masing-masing, sama ada keunggulan di peringkat serantau (regional excellence) dalam tumpuan khusus (niche area), keunggulan di peringkat global (global excellence) atau discipline world ranking.
xi. Kemasukan Pelajar ke IPTA

· Menyentuh tentang kemasukan pelajar ke IPTA bagi sesi akademi 2014/2015, YBhg. Dato’ KP menjelaskan bahawa seramai 37,467 calon diterima masuk ke IPTA (tidak termasuk UiTM) dengan pecahan 21,800 (58.2%) aliran Sains dan 15,667 (47.8%) aliran sastera. 
· YBhg. Dato’ KP menjelaskan bahawa beliau akan menulis surat kepada universiti yang mempunyai kemudahan OKU agar menawarkan tempat kepada OKU yang layak.  
· Mesyuarat diminta mengambil maklum tentang ERRC Grid for Malaysia Higher Education yang seharusnya dijadikan rujukan semasa membuat keputusan berhubung operasi universiti.

Tindakan: Semua Naib Canselor / Rektor
3.2 Soal Jawab dengan YBhg. Dato’ Ketua Pengarah JPT
3.2.1 Mesyuarat bersetuju agar satu kajian yang komprehensif tentang trend kemasukan pelajar ke IPTA dan IPTS dijalankan.
Tindakan: JPT / KPM
3.2.2 Mesyuarat juga bersetuju agar universiti perlu mempunyai pendirian sendiri tentang hala tuju universiti dan tidak semata-mata bergantung kepada tuntutan/kehendak EPU.  Sehubungan dengan itu, sesi dialog antara Naib Canselor / Rektor dengan EPU perlu diadakan. 
Tindakan: JPT / KPM

3.2.3 Berhubung dengan MTUN dan TVET, mesyuarat bersetuju agar penawaran program TVET di MTUN perlu diperhalusi. Sehubungan dengan itu, pihak yang berkaitan dipohon untuk turun padang dan melihat sendiri masalah yang dihadapi oleh MTUN.

Tindakan: JPT / KPM
3.2.4 Mesyuarat mengambil maklum dan bersetuju agar kebitaraan / keunikan (uniqueness) sesebuah universiti turut diambil kira dalam penetapan keputusan EPU.  
Tindakan: JPT / KPM

3.2.5 Berhubung dengan pilihan raya kampus, mesyuarat mengambil maklum dan bersetuju agar ianya turut diberikan perhatian oleh universiti kerana sekiranya tidak diurus dengan baik, ia akan menimbulkan kesan yang buruk, khususnya kepada universiti.

Tindakan: Semua Naib Canselor / Rektor
3.2.6 Mesyuarat turut memberikan perhatian tentang isu yang berkaitan dengan kebolehpasaran siswazah, yang dikatakan berkait dengan penguasaan bahasa Inggeris.  Sehubungan dengan itu, masing-masing universiti perlu mengambil tanggungjawab bagi mengatasi isu tersebut.



Tindakan: Semua Naib Canselor / Rektor
3.2.7 Mesyuarat turut mengambil maklum bahawa maklumat yang berkaitan dengan pernyataan sasaran 60,000 pemegang Ph.D menjelang 2020 oleh KPM (terkandung dalam buku PSPTN) sebenarnya merujuk kepada 60,000 penyelidik, saintis dan jurutera (RSE).  Justeru, hal tersebut perlu ditinjau semula.
Tindakan: JPT / KPM
3.2.8 Mesyuarat bersetuju agar JPT diperkasa sebagai platform utama pendidikan tinggi negara. Mesyuarat turut bersetuju bahawa seeloknya tugas-tugas tertentu di JPT dipegang oleh profesor atau ahli akademik yang berpengalaman luas tentang hal ehwal pengurusan akademik, dan bukannya pegawai PTD.  Ini bagi membantu melicinkan pengurusan isu-isu akademik yang timbul. 
Tindakan: JPT / KPM
3.2.9 Mesyuarat turut menerima pandangan bahawa Majlis Pengajian Tinggi Negara 1996 perlu diperkasakan semula kerana ia dapat membantu memperkukuh JPT.  Dengan adanya Majlis Pengajian Tinggi Negara, isu-isu tentang yuran, pengambilan dan sebagainya dapat segera diatasi. Perwakilan di dalam Majlis tersebut juga perlu ditinjau semula.

Tindakan: Semua Naib Canselor / Rektor
3.2.10 Mesyuarat mengambil maklum, sekali gus mencadangkan kepada pihak KPM agar juga memberikan perhatian kepada sektor pengajian tinggi di samping perhatian yang diberikan kepada sektor sekolah, khususnya dalam majlis rasmi Kementerian.  Ini secara tidak langsung memberikan gambaran penghormatan kementerian terhadap ilmuwan negara. 

Tindakan: JPT / KPM
3.2.11 Berhubung dengan isu governans / urus tadbir universiti, mesyuarat mengambil maklum bahawa sekiranya timbul isu di peringkat universiti dan tidak dapat diselesaikan di peringkat universiti, maka diharapkan JPT akan memberikan jalan penyelesaian dan bukannya mengembalikan masalah tersebut kepada universiti.  Hal ini turut berkait dengan autoriti yang diberikan kepada universiti, agar ia tidak menjadi “autoriti tanpa kuasa”.
Tindakan: JPT / KPM
3.2.12 Mesyuarat turut mengambil perhatian tentang proses pengambilan / perpindahan pensyarah dari satu universiti ke universiti lain, khususnya yang terlibat dengan tindakan undang-undang.  Sehubungan dengan itu, pihak JPT diharapkan dapat membangunkan garispanduan pemindahan staf akademik bagi menangani isu tersebut dengan segera.
Tindakan: JPT / KPM
3.2.13 Berhubung dengan kebolehpasaran siswazah, mesyuarat mengambil maklum bahawa skim perkhidmatan pensyarah kurang menarik, menjadikan ia tidak begitu diminati. Hal ini perlu diteliti semula.
Tindakan: JPT / KPM
3.2.14 Menyentuh tentang MUET, mesyuarat menerima pandangan supaya satu kajian yang komprehensif dilaksanakan bagai melihat kesan MUET dalam pendidikan tinggi negara.
Tindakan: JPT / KPM
3.3 Pembentangan Status Isu-isu Pengantarabangsaan oleh  YBhg. Prof. Dr. Mohd. Ismail Bin Abd. Aziz,  Timbalan Naib Canselor Hal Ehwal Mahasiswa, UTM (Lampiran 2)
3.3.1 Mesyuarat menerima pembentangan yang berkaitan dan mengambil maklum bahawa pengantarabangsaan perlu dilihat daripada tiga (3) aspek, iaitu pelajar, ahli akademik dan organisasi. Sebuah kajian yang melihat sejauh mana ahli akademik dan organisasi mempengaruhi pengantarabangsaan perlu dilaksanakan.  
Tindakan: Makluman

3.3.2 Mesyuarat juga bersetuju untuk menerima cadangan agar sektor pengajian tinggi mengambil berat tentang Asian Economic Community (AEC). Sehubungan dengan itu mesyuarat mencadangkan supaya JKNC/R atau mana-mana platform dapat menganjurkan bengkel khusus untuk mengenalpasti peranan yang lebih berkesan universiti dalam AEC. 
Tindakan: Urus setia JKNC/R
3.3.3 Memandangkan hampir semua universiti ada menganjurkan aktiviti yang melibatkan pelajar ASEAN, maka mesyuarat memutuskan agar semua universiti mengajukan kalender aktiviti 2014 dan 2015 yang berkaitan dengan pelajar antarabangsa kepada sekretariat JKNC/R untuk diselaraskan dan dibukukan (dalam bentuk poster) supaya dapat dijadikan rujukan dan panduan universiti dan kelompok sasaran yang berkenaan.  Dan, bersempena dengan Malaysia menjadi pengerusi ASEAN dan AEC pada tahun 2015, senarai aktiviti yang berkaitan akan dapat dijadikan promosi terhadap kegiatan hubungan ASEAN. 
Tindakan: Urus setia JKNC/R
3.3.4 YBhg. Dato’ KP menegaskan bahawa dalam keghairahan agenda pengantarabangsaan, kita perlu berhati-hati dan berwaspada dengan ancaman keselamatan dalam negara yang berlaku akibat daripada agenda tersebut.  Hal ini kerana kita tidak pernah tahu latar belakang pelajar antarabangsa yang kita terima.  Justeru, kualiti pelajar antarabangsa perlu juga diberikan perhatian, khususnya tentang penguasaan bahasa Inggeris.
Tindakan: Makluman
3.3.5 Mesyuarat mengambil maklum bahawa ada beberapa buah negara yang hanya mengiktiraf beberapa universiti di Malaysia sahaja. Sehubungan dengan itu, pemasaran perlu dilakukan di negara-negara tertentu sahaja, kerana negara-negara yang tidak mengiktiraf universiti tempatan, pasti tidak akan menghantar pelajar mereka dan ia akan menyebabkan pembaziran, baik dari segi masa mahupun tenaga.

Tindakan: Makluman
3.3.6 Mesyuarat meminta agar pihak JPT memberikan sokongan kewangan apabila universiti menjalankan program dan aktiviti pengantarabangsaan. 
Tindakan: JPT / KPM
3.3.7 Mesyuarat dimaklumkan bahawa bagi Universiti Pertahanan Nasional Malaysia, program antarabangsanya melibatkan, antara lain, kerjasama pertahanan dengan Universiti Brunei Darussalam dan maktab pertahanan.

Tindakan: Makluman

3.3.8 Mesyuarat mengambil maklum tentang kewujudan Network of ASEAN Defence Institution (NADI), yang merupakan think tank institusi pertahanan ASEAN, yang ditubuhkan untuk memastikan kerjasama keselamatan, pertahanan dan isu luar negara diperkukuh.  
Tindakan: Makluman
3.3.9 ASEAN Head of Defence Universiti Conference juga dianjurkan setiap tahun dalam kalangan negara-negara ASEAN, dan sudah tiba masanya untuk membincangkan tentang isu MH370 dan MH17.  Malaysia akan menjadi tuan rumah penganjuran persidangan ini pada tahun 2015.
Tindakan: Makluman
3.4 Massive Online Open Coursework (MOOC) oleh:  YBhg. Prof. Dr.  Shahrin Bin Sahib, Naib Canselor, UTEM (Lampiran 3)
3.4.1 Mesyuarat mesyuarat mengambil maklum bahawa kertas cadangan Massive Online Open Coursework (MOOC) telah dibentangkan dalam mesyuarat JKTNC/R.  Sehubungan dengan itu, pembentangan kali ini hanyalah sebagai pemakluman kegiatan JKTNC/R (A&A)  kepada ahli mesyuarat JKNC/R.  Modul dari kursus rintis MOOC akan mula digunakan pada tahun 2014 di beberapa buah universiti rintis. Sesuai dengan dasar E-pembelajaran negara, empat subjek akan terlibat, iaitu TITAS, Keusahawanan, Hubungan Etnik dan Literasi Komputer yang akan menggunakan bahasa Inggeris sebagai bahasa pengantar.
Tindakan: Makluman
3.5
Penubuhan Majlis Hal Ehwal Islam Institusi Pengajian Tinggi Malaysia (MAHEIS) oleh:   YBhg. Prof. Dr. Idiris Bin Saleh, Pengarah, Pusat Islam, USM. (Lampiran A4)
3.5.1
Mesyuarat mengambil maklum bahawa kertas cadangan penubuhan Majlis Hal Ehwal Islam Institusi Pengajian Tinggi Malaysia (MAHEIS) telahpun diluluskan oleh mesyuarat JKNC/R yang diadakan pada 4 April 2010, tetapi tidak dilaksanakan kerana tiada surat arahan pelaksanaan (surat punca kuasa).  Sehubungan dengan itu, Mesyuarat bil. 2/2014 JKNC/R kali ini bersetuju untuk mengeluarkan surat kelulusan penubuhan MAHEIS sebagai sumber kuasa pelaksanaan. 

Tindakan: Urus setia JKNC/R

3.5.2
Walau bagaimanapun, mesyuarat mencadangkan dan bersetuju supaya cadangan nama yang dikemukakan, iaitu: Majlis Hal-Ehwal Islam Institusi Pengajian Tinggi Malaysia (MAHEIS), ditukar kepada Jawatankuasa Hal-Ehwal Islam Institusi Pengajian Tinggi Malaysia.

Tindakan: Pusat Islam, USM

3.6
Taklimat Perjawatan oleh  YBhg. Dato’ Wan Azman Bin Wan Omar, Pendaftar, UPM (Lampiran 5)
3.6.1
Berhubung dengan isu perjawatan Pendaftar, Bursar dan Penasihat Undang-Undang sebagaimana yang dibentangkan, mesyuarat memutuskan lantikan tidak semestinya dilakukan secara kenaikan pangkat  dalam skim N.  Secara prinsipnya, sesiapa sahaja boleh dilantik sebagai pendaftar dan klausa ‘tempoh lantikan’ mesti dinyatakan dengan jelas dalam surat lantikan.  Lantikan Pendaftar dan Bendahari perlu dilakukan secara bertempoh, tetapi perlu melihat implikasi pada seksyen 10.

Tindakan: Semua Naib Canselor / Rektor

3.7
Implikasi Pelaksanaan GST kepada Operasi IPTA oleh  YBhg. Dato’ Hj. Ahmad Zailan Shahri, Bendahari, UIAM (Lampiran 6)
3.7.1
Mesyuarat mengambil maklum bahawa GST akan dilaksanakan oleh kerajaan pada tahun 2015.  Di bawah GST, skop pembekalan dikecualikan merangkumi pengangkutan awam, institusi kesihatan dan institusi  pendidikan.  Di bawah skop pembekalan dikecualikan, IPTA tidak layak menuntut kredit cukai input dalam memperoleh bekalan, dan tidak boleh mengenakan cukai output kepada pengguna bagi perkhidamtan yang melibatkan pendidikan. 

3.7.2
Berhubung dengan pembentangan tersebut, mesyuarat bersetuju bahawa GST akan memberikan impak yang tersendiri terhadap pendidikan tinggi negara, khususnya yuran.  Sehubungan dengan itu mesyuarat mencadangkan kepada pihak kementerian agar semua jenis yuran yang dikenakan oleh IPTA kepada pelajar dan telah diklasifikasikan sebagai yuran-yuran pelajar perlu dikecualikan daripada GST.

Tindakan: JPT / KPM
3.7.3
Mesyuarat bersetuju agar satu mesyuarat khas diadakan antara JKNCR dan pihak kementerian bagi memberikan penjelasan dan membincangkan isu GST

Tindakan: Urus setia JKNC/R

4.0
HAL-HAL LAIN
4.1
Mesyuarat dengan sebulat suara memutuskan agar Naib Canselor/Rektor diberikan kemudahan yang sama dengan LPU, memandangkan Naib Canselor/Rektor juga adalah ahli LPU.

Tindakan: Semua Naib Canselor / Rektor /  JPT
4.2
Mesyuarat bersetuju agar  kertas cadangan tentang  Hala Tuju Malaysian University English Test (MUET) dibawa dan dibincangkan dalam mesyuarat JKNC/R yang akan datang.

Tindakan: Urus setia JKNC/R
5.0   PENANGGUHAN MESYUARAT
Mesyuarat ditangguhkan pada pukul 1.35 tengah hari.  Mesyuarat akan datang dicadangkan diadakan di Universiti Tun Hussein Onn Malaysia, Johor Darul Takzim dan tarikh akan ditetapkan kemudian.
Minit Mesyuarat JKNC/R IPTA Bil.2/2014

